Una ciacolada in stala con mio nonno

Un giorno son andada in stala con mio nonno e el me ga mostrado e
contado a cosa che serviva tutti i ordegni che se usava una volta.
Gavevo proprio cosa vedi.

Xe el caro dei muli che serviva per menar el fien, el gran, la paia, le
legne e el ledam.Con el rastrel de legno se rastelava el fien e con la
forca se lo incarigava e se lo scarigava dal caro.

Go visto el verghin de fero con la roda e sensa la roda.Con quel sensa
la roda se arava la terra per seminar, arar i olivi e le piantade e quel
con la roda serviva per andar in mezzo de le patate e del formenton
perché se seminava in riga e se arava con una bestia sola.

Con la grapa se indrisava la terra dopo gaver seminado e arado.

In un canton xe el verghin de legno che serviva per tirar via 'ultima
sulsa de le piantade.

Xe anche el zugo, le brasole e i comati che i vegniva doperadi per
poder arar con le bestie.

Sui muri xe picadi quatro scaloni che serviva per colzi e per netar i
olivi. El piu leser se doperava per grumar le sarese e i fighi.

Con el seghin se netava i olivi.

Con i saponi se sapava e con la strupasa se cavava le rave.

Quando se andava a far i busi per piantar i olivi e le vide se ciogheva
el picon.Nella conca se portava la terra e qualche sasso.

D'inverno se faseva fogo in casa per scaldarse e cusi per taia le ligne
se ciogheva la manera e la poladora.

El marsan serviva invese per spuria le ligne e far i pai.

Le forbici che serve per netar le vide le conosevo perche le dopero
anche mi quando ghe vado a vendemiar.

lera un piaser scoltar mio nonno quando che el me spiegava a cosa
che serviva tutti sti ordegni, ma posso solo imaginar quanto lavoro e
quanta fatica iera lavorar una volta la campagna.



